ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2015 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՏՐԱՄԱԴՐԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի    685-րդ, 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ կետը և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետը, 5-րդ և 6.2-րդ կետերը` Հայաստանի Հանրապետության կառավարությունը  ո ր ո շ ու մ է.

    
1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության Վայոց Ձորի մարզի, Եղեգնաձոր քաղաքի Վ.Գևորգյան փողոց թիվ 1/2 հասցեում գտնվող շենքի 1-ին հարկից 7 600 000 դրամ շուկայական արժեքով 54.8 քառ.մետր մակերեսով տարածքը /այսուհետ` տարածք/ 5 /հինգ/ տարի ժամկետով անհատույց օգտագործման իրավունքով տրամադրել «Հայկական կարմիր խաչի ընկերություն» հասարակական կազմակերպությանը //այսուհետ` Կազմակերպություն/ գտնվելու վայրը՝  Երևան 0015, Պարոնյան  21/1 /՝ Կազմակերպության կողմից ներկայացված ծրագրով նախատեսված աշխատանքների իրականացման նպատակով:
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր /այսուհետ՝ պայմանագիր/` դրանում սահմանելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

                                             Ա. Սահակյան
ՏԵՂԵԿԱՆՔ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     
«Հայկական կարմիր խաչի ընկերություն» հասարակական կազմակերպության Վայոց Ձորի մարզի մասնաճյուղն իրականացնում է մի շարք սոցիալական ծրագրեր ուղղված միայնակ ծերերի, հանրակացարանաբնակ և առավել կարիքավոր ծնողազուրկ երեխաների սոցիալական վիճակի բարելավմանը, ինչպես նաև իրականացնում է տուբերկուլյոզի, ՄԻԱՎ/ՁԻԱՀ-ի կանխարգելման ծրագրեր ու լայնածավալ հանրային միջոցառումներ: Նշված ծրագրերն առավել արդյունավետ իրականացնելու նպատակով «Հայկական կարմիր խաչի ընկերություն» հասարակական կազմակերպությունը դիմել է ՀՀ պետական գույքի կառավարման վարչություն՝ վարչության տնօրինության ՀՀ Վայոց Ձորի մարզի, Եղեգնաձոր քաղաքի Վ.Գևորգյան փողոց թիվ 1/2 հասցեում գտնվող շենքի 1-ին հարկից 54.8 քառ.մետր մակերեսով տարածքն անհատույց օգտագործման իրավունքով կազմակերպությանը տրամադրելու խնդրանքով:

Հաշվի առնելով կազմակերպության ուղղվածությունը և առաջնորդվելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետով, 5-րդ կետով և 6.2-րդ կետով սահմանված դրույթներով, ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել ՀՀ կառավարության նշված որոշման նախագիծը, համաձայն որի ՀՀ Վայոց Ձորի մարզի, Եղեգնաձոր քաղաքի Վ.Գևորգյան փողոց թիվ 1/2 հասցեում գտնվող շենքի 1-ին հարկից 54.8 քառ.մետր մակերեսով տարածքն անհատույց օգտագործման իրավունքով 5 տարի ժամկետով կտրամադրվի «Հայկական կարմիր խաչի ընկերություն» հասարակական կազմակերպությանը: 
ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին»

ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն        19.09.2015թ.                               թիվ 01/83-5/26757-15

ՀՀ կառավարությանն առընթեր անշարժ գույքի կադաստրի պետական կոմիտե

17.09.2015թ.

թիվ ՄՍ/5945-15
ՀՀ արդարադատության նախարարություն
08.10.2015թ.

թիվ 01/14/12224-15

	1. Որոշման նախագծի վերաբերյալ առաջարկություններ  չկան:

1. Որոշման նախագծի վերաբերյալ առաջարկություններ  և առարկություններ չկան:

1. Որոշման նախագիծը համապատասխանում է ՀՀ օրենսդրությանը:

	
	


